
■ GRISCHUN

Traffic da posta e
da telecommunicaziun

(cc) La regenza grischuna va da princip
d’accord cun la revisiun totala previsa da
la lescha federala davart la surveglianza
dal traffic da posta e da telecommunica-
ziun. Sia posiziun sa basa sin las explica-
ziuns da la conferenza da las directuras e
dals directurs chantunals da giustia e
polizia (CDCGP). La regenza constate-
scha ch’il sboz è en general ina buna ba-
sa legala e ch’el mussa clers progress en
cumparegliaziun cun il stadi actual.

La lescha federala regla la surveglian-
za dal traffic da posta e da telecommu-
nicaziun, inclusiv quella dal traffic d’in-
ternet. La revisiun totala duai permet-
ter da far las surveglianzas necessarias
per pudair suandar il svilup da las no-
vas tecnologias, sco particularmain
quellas en il sectur da la telefonia d’in-
ternet. En emprima lingia duai vegnir
meglierada la qualitad da la surveglian-
za. Areguard la protecziun da datas re-
fusa la regenza percunter las novaziuns
previsas, e quai en concordanza cun las
explicaziuns da la CDCGP. Sia motiva-
ziun è che la procedura penala cunte-
gnia suffizientamain prescripziuns da-
vart la protecziun da las datas persuna-
las che pon vegnir eruidas en il rom
d’ina procedura penala.

Da vischnancas
e da regiuns

– Samedan: La revisiun parziala da la
planisaziun locala dals 25 da favrer 2010
vegn approvada.
– Tinizong-Rona: La revisiun parziala
da la planisaziun locala dals 17 da de-
cember 2009 vegn approvada en il senn
da las ponderaziuns e cun correcturas.

«Il Grischun dovra er ina vusch verda»
Ils Verds grischuns cun nov profil e nov num

■ (anr/fa) Suenter la schliaziun da la
partida La Verda dal 2003 era vegnì
fundà dal 2007 la Partida verda gri-
schuna, la quala è stada activa mo
dus onns. Uss ha la partida succes-
sura preschentà program e finami-
ras. Suenter che Martin Tucek s’ha re-
tratg da primavaira 2009 sco president
da la Partida verda grischuna na s’han
ils Verds grischuns pli fatg udir. La su-
prastanza da la partida è però tuttina
restada activa: «Nus ans avain prendì il
temp per discussiunar noss intents e
nossas finamiras», ha ditg Anita Maz-
zetta, commembra da la suprastanza da
la partida «Verda Grünes Graubün-

den» gievgia a chaschun d’ina confe-
renza da pressa a Cuira. Preschents
eran era ses collegas Angelo Andina da
Tschlin e Hans-Jörg Hahn da Glion. Il
quart commember da la suprastanza,
Rolf Marugg da Tavau-Wolfgang, aveva
stuì sa laschar stgisar.

S’intermetter activamain
en la politica grischuna

Il coordinatur da la partida è Angelo An-
dina: «Per evitar che la partida vegnia as-
sociada adina mo cun ina persuna nun
avain nus nagin president.» El ha mane-
già ch’il Grischun haja basegn da refur-
mas politicas. Ch’i saja en temps da glo-

balisaziun necessari dad integrar en il
process da decisiuns politicas era las
uschenumnadas minoritads, ha’l ditg.
Perquai èsi a ses avis indispensabel d’in-
troducir il sistem electoral dal proporz.
«En pli dovra il chantun, en vista a la no-
va politica regiunala federala, regiuns fer-
mas.» Per quel motiv salida Andina era
las fusiuns da vischnancas.

Per ina politica
che prenda resguard al clima

Verda fa consequentamain ina politica
ecologica: «En il center stat la protec-
ziun dal clima», ha punctuà l’experta
per dumondas d’ambient e manadra da

gestiun tal WWF Grischun Anita Maz-
zetta, «e per cuntanscher quella finami-
ra pon las vischnancas far bler.» La cus-
segliera communala da Cuira ha men-
ziunà sco exempel las leschas d’energia
e da construcziun communalas u era
las ovras electricas communalas che
produceschan energia ecologica. «La
politica da nossa e quella da la Partida
verd-liberala sco era da la ps grischuna
vegn ad esser en divers puncts identi-
ca», constatescha Anita Mazzetta. Quai
è tenor ella ina gronda schanza: «Sche
pliras partidas vegnan a s’engaschar per
ina politica che prenda resguard da
noss ambient è la probabilitad d’avair
success segirmain pli gronda ch’enfin
uss.»

Integrar enstagl da stuair chastiar
«Verda vegn er a s’engaschar per segirez-
za sociala, furmaziun e sanadad», ha ditg
il medi Hans-Jörg Hahn, «tar las discus-
siuns davart la politica da sanadad sto es-
ser la finamira da pussibilitar a tuts abi-
tants in bun provediment medicinic.»
Per pudair garantir quai era per la segir-
tad èsi sco ch’el ha ditg impurtant d’agir
a temp, «il meglier èsi, sch’ins fa quai gia
cun uffants da la scolina.» Perquai pre-
tenda la Verda ch’i stoppia daventar
obligarotic dad integrar ils uffants da lin-
gua estra en gruppas da gieu communa-
las. «La repressiun è sco ultima mesira
bain legitima, quai mussa però ch’ins
nun ha badà a temp ils privels poten-
zials», ha ditg Hahn. Il commember da
la suprastanza e pur Rolf Marugg vegn a
s’engaschar surtut per l’agricultura bio-
logica en Grischun. Sia domena vegn ad
esser sco che Angelo Andina ha ditg la
politica agrara.

Angelo Andina (san.),
Anita Mazzetta e Hans-
Jörg Hahn preschentan
il nov num da la partida.

Nua èn ils candidats per ina attatga seriusa?
Elecziuns dal cussegl federal

La fevra electorala crescha. Fin ch’i vegn dumbrà or ils 22 da settember vai anc 33 dis. KEYSTONE

strbar
Stempel-pitschen

strbar
Textfeld
La Quotidiana 20-08-2010, p. 02




